6


[bookmark: _GoBack]Қазақстан халқы Ассамблеясы
«Жұмысшы болсаң – мықтысың!» республикалық конкурсының
ЕРЕЖЕСІ

1.  Жалпы ережелер
1.1. Қазақстан халқы Ассамблеясының (бұдан әрі – ҚХА) «Жұмысшы болсаң – мықтысың!» (бұдан әрі – конкурс) республикалық конкурсы Жұмысшы мамандықтар жылын одан әрі ілгерілету аясында өткізіледі.
1.2. Конкурс «Адал азамат» және «Таза Қазақстан» қағидаттарын ілгерілетуге бағытталған ҚХА жүйелі жұмысының құрамдас бөлігі болып табылады және қоғамда еңбек құндылықтарын нығайтуға бағытталған. 
1.3. Конкурстың негізгі мақсаты – жұмысшы мамандықтарының беделін арттыру, кәсіпорындар жанындағы Еңбеккерлер Ассамблеяларының әлеуетін дамыту, сондай-ақ мектеп оқушылары, студенттер мен жастар арасында еңбекке деген құрметті қалыптастырып, оларды жұмысшы мамандықтарды таңдауға ынталандыру.
1.4. Конкурс кәсіпорындарда еңбекке негізделген ортақ құндылықтарды қалыптастыруға, жұмысшылардың кәсіби әлеуетін арттыруға және қазақстандық өндіріс орындарының қоғам алдындағы жауапкершілігі жоғары жұмыс беруші ретіндегі беделін нығайтуға бағытталған.
2. Конкурстың міндеттері
2.1. Жұмысшы мамандықтарының қоғамдағы беделін арттыру және еңбекке деген құрметті нығайту.
2.2. Кәсіби бағдар беру бағытында жүйелі ақпараттық-түсіндіру жұмыстарын жүргізу.
2.3. Кәсіпорындарда қалыптасқан еңбек құндылықтарын ілгерілету.
2.4. Тәлімгерлік институтын дамыту және еңбек әулеттерін қолдау.
2.5. Кәсіпорындардың әлеуметтік жауапкершілігі жоғары құрылым ретіндегі оң қоғамдық бейнесін қалыптастыру.
2.6. Жастарды және жас мамандарды кәсіпорындардың корпоративтік дамуына белсенді тарту.
3. Конкурсқа қатысушылар
3.1. Конкурсқа барлық өңірлердегі кәсіпорындардың Еңбеккерлер Ассамблеяларының мүшелері мен белсенділері қатысады.
3.2. Конкурс амбассадорлары – кәсіпорындардың басшылары мен өндіріс саласындағы танымал еңбек адамдары. 
4. Конкурстың серіктестері
4.1. Серіктестер:
· ҚХА этномәдени бірлестіктері мен қоғамдық құрылымдары;
· «Ассамблея жастары» РҚБ, жоғары оқу орындары мен колледждердің Студенттік Ассамблеялары.
4.2. Серіктестер жастарды тартуды, еңбек құндылықтарының сабақтастығын қалыптастыруды, сондай-ақ конкурстың ақпараттық сүйемелденуін қамтамасыз етеді. 
5. Жобаны үйлестіру
5.1. Жобаны үйлестіру деңгейлері:
· республикалық деңгейде – ҚР МАМ «Қоғамдық келісім» РММ;
· өңірлік деңгейде –Астана, Алматы, Шымкент қалалары мен облыстар әкімдерінің аппараттары, «Қоғамдық келісім» КММ.
5.2. Үйлестірушілер әдістемелік, ұйымдастырушылық және ақпараттық сүйемелдеуді қамтамасыз етеді.
6. Конкурсты ұйымдастыру
6.1. Конкурсты күнтізбелік жыл бойы өңірлік деңгейде Еңбеккерлер Ассамблеялары өткізеді.
6.2. Өңірлік кезеңнің үздік жұмыстары республикалық финалға қатысу үшін «Қоғамдық келісім» РММ-не жолданады.
6.3. Республикалық кезең Өскемен қаласында ҚХА «Жұмысшы болсаң – мықтысың!» республикалық жұмысшы жастары форумы аясында өткізіледі. 
6.4. Конкурс үш номинация бойынша өткізіледі:
· «Еңбек әулетінің үздік өкілі»;
· «Үздік жас жұмысшы»;
· «Үздік тәлімгер».
Конкурстың негізгі кезеңдері:
1. Конкурсқа қатысушыларды ақпараттандыру. Түсіндіру жұмыстарын жүргізу және әдістемелік қолдау көрсету – 2026 жылғы қаңтар.
2. Конкурсты Астана, Алматы, Шымкент қалалары мен облыстар кәсіпорындардағы еңбек ұжымдарында өткізу – 2026 жылғы ақпан-қыркүйек.
3. Конкурс нәтижелерін қорытындылау және марапаттау рәсімі. Нәтижелер Еңбеккерлер және Студенттік Ассамблеялар, «Ассамблея жастары» РҚБ қатысуымен Қазақстан халқы Ассамблеясының «Жұмысшы болсаң – мықтысың!» республикалық жұмысшы жастары форумы аясында шығарылады – 2026 жылғы қыркүйек айының соңы - қазан айының басы. 
7. Қатысушыларға қойылатын талаптар
7.1. «Еңбек әулетінің үздік өкілі» номинациясы
Қатысуға қабылданатындар:
· кәсіпорындардың еңбек әулеттерінің өкілдері (кемінде екі ұрпақ);
· әулет мүшелерінің кәсіби жетістіктерін растайтын құжаттары бар қатысушылар;
· әулеттің портфолиосы (фотоматериалдар, сипаттамалар, марапаттар, еңбек өтілі, жалпы тарихы) ұсынылуы тиіс.
· Қатысу критерийлері:
· әулеттің өндірістегі жалпы еңбек өтілі кемінде 10 жыл;
· әулетке тиістілігін растайтын құжаттар (бұйрықтар, еңбек кітапшалары, кәсіпорынның мәліметтері).
7.2. «Үздік жас жұмысшы» номинациясы
Қатысуға қабылданатындар:
· 35 жасқа дейінгі жас мамандар;
· өндірісте жетістіктерге жеткен жұмысшы мамандықтарының қызметкерлері.
· Талаптар:
· кәсіби салада кемінде 1 жыл жұмыс өтілі болуы;
· кәсіпорыннан/Еңбеккерлер Ассамблеясынан ұсыным хат болуы;
· портфолио ұсыну: жұмыс нәтижелері, жобалар, тағылымдамадан өтуі, марапаттар, басшылықтың пікірі.
7.3. «Үздік тәлімгер» номинациясы
Қатысуға қабылданатындар:
· кәсіпорындардың тәлімгер мәртебесіне ие қызметкерлері;
· тәлімгерлік тәжірибесі кемінде 3 жыл.
Талаптар:
· тәлімгерлікке дайындалған тәлім алушылардың болуы (кемінде 2 адам);
· тәлімгерлік қызметтің расталған нәтижелері (шәкірттердің жетістіктері, біліктіліктің артуы);
· портфолио ұсыну: әдістемелік материалдар, мінездемелер, жетістіктер.
8. Конкурстық материалдарды бағалау тәртібі
8.1. Республикалық деңгейде бағалауды – бағалау комиссиясы жүргізеді. Комиссия құрамы 1 төраға және 4 мүшеден тұрады, олар:
· ҚХА өкілі;
· «Қоғамдық келісім» РММ өкілі;
· серіктес ұйымдардың өкілі;
· сарапшылық қауымдастық өкілі.
8.2. Комиссия қатысушыларды 10 балдық жүйе бойынша келесі критерийлер бойынша бағалайды.
Барлық номинациялар үшін (жалпы критерийлер):
1. Кәсіби жетістіктері – 10 балға дейін
2. Кәсіпорын мен саланы дамытуға қосқан үлесі – 10 балға дейін
3. Әлеуметтік белсенділік және корпоративтік жобаларға қатысу – 10 балға дейін
4. Еңбек дәстүрлерін нығайтуға мәдени-бағалы үлес – 10 балға дейін
Номинациялар бойынша қосымша критерийлер:
«Еңбек әулетінің үздік өкілі»
1. Ұрпақтар сабақтастығы – 10 балға дейін
2. Әулеттің жалпы еңбек өтілі – 10 балға дейін
3. Отбасының маңызды жетістіктері – 10 балға дейін
«Үздік жас жұмысшы»
1. Жұмыс процесіндегі жаңашылдық пен жетілдірулер – 10 балға дейін
2. Жарыстар, конкурстар, чемпионаттарға қатысу – 10 балға дейін
3. Басшылық ұсынымы – 10 балға дейін
«Үздік тәлімгер»
1. Тәлім алушыны дайындаудағы нәтижелер – 10 балға дейін
2. Тәлімгерлік қызметтің әдістемелік тәсілі мен тиімділігі – 10 балға дейін
3. Корпоративтік оқыту бағдарламаларына қатысу – 10 балға дейін
8.3. Қорытынды балл барлық критерийлердің қосындысынан қалыптасады.
8.4. Комиссияның шешімі шешуші болып табылады және талқылауға жатпайды.
8.5. Егер екі немесе одан көп қатысушы бірдей балл жинаса, бағалау комиссиясының төрағасы өз шешімі бойынша бір қатысушыға қосымша шешуші балл бере алады.
9. Нәтижелерді қорытындылау және марапаттау
9.1. Республикалық кезеңнің қорытындысы ҚХА жұмысшы жастары форумы аясында Өскемен қаласында (Шығыс Қазақстан облысы) жарияланады.
9.2. Әр номинация бойынша жеңімпаздардың марапатталуы:
· 1 орын – I дәрежелі диплом және бағалы сыйлық;
· 2 орын – II дәрежелі диплом және бағалы сыйлық;
· 3 орын – III дәрежелі диплом және бағалы сыйлық.
9.3. Барлық финалистерге қатысушы сертификаттары мен сувенирлер табысталады.
10. Мақсатты аудитория
Студенттер, колледж түлектері, кәсіпорын қызметкерлері.
11. Күтілетін нәтижелер
· жастардың ынтасын арттыру;
· жұмысшы мамандықтарға деген қызығушылықты арттыру;
· стереотиптерді жеңу және салалардың кадрлық әлеуетін дамыту.
12. Қатысу тәртібі
Конкурска қатысу үшін өтінім беру қажет:
12.1. Өтінім беру бойынша жалпы талаптар
1. Өтінім электрондық түрде (PDF немесе Word форматында) ұсынылады.
2. Барлық материалдар (фото, бейнежазбалар, растайтын құжаттар) қатысушының папкасында жеке файлдар түрінде қоса беріледі. 
3. Папканың атауы:
«Өңір_Кәсіпорын_Т.А.Ә/Әулет_Номинация» (мысалы: «ШҚО_Қазцинк_ Ахметов А.А._Үздік жас жұмысшы»).
4. Барлық құжаттар анық оқылатын болуы керек, скан немесе сапалы фотосурет түрінде ұсынылуы тиіс.
5. Фотосуреттер мен бейнематериалдар таңбаланып берілуі қажет.
12.2. Өтінімнің құрылымы
Әр өтінімде келесідей бөлімдер болуы тиіс:
12.2.1. Өтінім парағы (міндетті форма)
12.2.2. Өтінім парағында көрсетілетін мәліметтер:
1. Номинация
2. Қатысушының толық аты-жөні
3. Туған күні
4. Лауазымы және кәсіпорын атауы
5. Жалпы еңбек өтілі / кәсіби өтілі
6. Байланыс деректері (телефон, e-mail)
7. Қатысушыны ұсынған Еңбеккер Ассамблеясы туралы ақпарат
8. Кәсіпорынан байланысушы тұлға (аты-жөні, лауазымы, телефон нөмірі)
12.3. Номинациялар бойынша материалдарға қойылатын талаптар
12.3.1. «Еңбек әулетінің үздік өкілі» номинациясы
Өтінімге қоса беріледі:
1. Әулет сипаттамасы (1 беттен кем емес және 3 беттен артық емес):
· әулеттің тарихы;
· ұрпақ саны;
· отбасының жалпы еңбек өтілі;
· ең маңызды жетістіктері;
· кәсіпорын мен саланы дамытуға қосқан үлесі.
2. Растайтын құжаттар:
· әулет мүшелерінің еңбек кітапшаларының/жұмысқа қабылдау бұйрықтарының көшірмелері;
· грамоталар, алғыс хаттар, сертификаттар;
· корпоративтік марапаттар (бар болған жағдайда).
3. Әулет фототарихы:
· 5-10 фотосурет (жалпы суреттер, жұмыс сәттері, тарих). 
4. Бейне презентация (қалауы бойынша) – 3 минутқа дейін.
12.3.2. «Үздік жас жұмысшы» номинациясы
Өтінімге қоса беріледі:
1. Қатысушы портфолиосы (1-2 бетте): 
· кәсіби жетістіктер; 
· өндірістік жобаларға қатысу; 
· жаңашылдық мен жетілдіру; 
· конкурстар мен чемпионаттарға қатысу (WorldSkills, корпоративтік сайыстар және т.б.); 
· әлеуметтік белсенділік.
2. Басшылықтан ұсыным хат (міндетті):
· кәсіби қасиеттерді бағалау; 
· жетістіктерді растау;
· қызметкердің болашағына қатысты пікір. 
3. Растайтын құжаттар:
· грамоталар, алғыс хаттар, сертификаттар;
· бұйрық көшірмелері (қалауы бойынша).
4. Қатысушының фотосуреттері:
· 3-5 жұмыс фотосуреті.
5. Бейне визитка (болған жағдайда) – 2 минутқа дейін.
12.3.3. «Үздік тәлімгер» номинациясы
Өтінімге қоса беріледі: 
1. Тәлімгер қызметінің сипаттамасы (1-2 бет):
· жұмыс тәжірибесі;
· тәлімгерлік әдістемесі;
· даярланған тәлім алушылардың саны;
· тәлім алушылардың жетістіктері; 
· корпоративтік оқыту бағдарламаларына қатысу. 
2. Кәсіпорыннан мінездеме:
· тәлімгер рөлін растау; 
· кәсіби және жеке қасиеттері.
3. Растайтын құжаттар:
· тәлім алушылардың нәтижелері (сертификаттар, дипломдар, разряд бойынша көтерілуі); 
· грамоталар және тәлімгердің корпоративтік марапаттары.
4. Портфолио:
· жұмыс фотосуреттері; 
· тәлімгер қолданатын материалдардың мысалдары (мүмкіндігінше). 
5. Бейне материал: мастер-класс немесе сұхбат – 3 минутқа дейін.
12.4. Материалдарға қойылатын техникалық талаптар
· Фотосуреттер – JPG, PNG форматында, кемінде 1 МБ;
· Бейнематериал – MP4, көлденең формат, сапасы кемінде 720p;
· Құжаттар – PDF немесе JPG; 
· Мәтіндік материалдар – Arial/Times New Roman қарпі, 12-14 pt, жоларалық арақашықтық 1-1,15.  
12.5. Өтінім берудің тәртібі
12.5.1. Өтінім өңірлік үйлестіру орталығына («Қоғамдық келісім» КММ) тапсырылады. 
12.5.2. Өңірлік іріктеуден кейін үздік қатысушылардың өтінімдері республикалық финалға қатысу үшін ҚР МАМ «Қоғамдық келісім» РММ-не жолданады. 
12.5.3. Өтінім толық құжаттар пакетімен берілген жағдайда ғана қабылданған болып есептеледі. 
12.6. Өтінімді кері қайтару негіздері 
· құжаттар пакеті толық болмаған жағдайда;
· растайтын материалдардың жоқтығы;
· өтінім беру мерзімінің бұзылуы;
· қатысушының номинация талаптарына сәйкес келмеуі;
· материалдардың техникалық талаптарға сай болмауы.
